 КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикаса эмбур да Коми Республикаса республиканскӧй сьӧмкуд сьӧм тшӧт весьтӧ промышленносьт юкӧнын уджӧ ышӧдан мераясӧн вӧдитчӧм могысь промышленнӧй кластеръяс, промышленнӧй кластеръяслӧн специализируйтӧм организацияяс дорӧ 
 содтӧд корӧмъяс йылысь
"Коми Республикаын промышленнӧй да инновация политикаын ӧткымын юалӧм йылысь" Коми Республикаса Оланпас серти Коми Республикаса Веськӧдлан котыр шуис:
1. Вынсьӧдны Коми Республикаса эмбур да Коми Республикаса республиканскӧй сьӧмкуд сьӧм тшӧт весьтӧ промышленносьт юкӧнын уджӧ ышӧдан мераясӧн вӧдитчӧм могысь промышленнӧй кластеръяс, промышленнӧй кластеръяслӧн специализируйтӧм организацияяс дорӧ содтӧд корӧмъяс содтӧд серти.
2. Индыны Коми Республикаса инвестиция, промышленносьт да транспорт министерствоӧс Коми Республикаса олӧмӧ пӧртысь власьт уполномочитӧм органӧн промышленнӧй кластерлӧн, промышленнӧй кластерлӧн специализируйтӧм организациялӧн содтӧд корӧмъяслы, кутшӧмъяс индӧма тайӧ шуӧмлӧн 1 пунктын, лӧсялӧм (лӧсявтӧмлун) йылысь помшуӧм примитӧм серти индӧм органӧн урчитӧм пӧрадокын.
3. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




  Л. Максимова
Сыктывкар 
2018 вося рака тӧлысь 27 лун 
155 №
ВЫНСЬӦДӦМА
Коми Республикаса Веськӧдлан котырлӧн
2018 во рака тӧлысь 27 лунся 155 №-а шуӧмӧн
(содтӧд)
Коми Республикаса эмбур да Коми Республикаса республиканскӧй сьӧмкуд сьӧм тшӧт весьтӧ промышленносьт юкӧнын уджӧ ышӧдан мераясӧн вӧдитчӧм могысь промышленнӧй кластеръяс, промышленнӧй кластеръяслӧн специализируйтӧм организацияяс дорӧ
СОДТӦД КОРӦМЪЯС
1. Тайӧ содтӧд корӧмъяс урчитӧны Коми Республикаын промышленнӧй кластеръяс дорӧ (водзӧ – промышленнӧй кластеръяс), промышленнӧй кластеръяслӧн специализируйтӧм организацияяс дорӧ содтӧд корӧмъяс, Коми Республикаса республиканскӧй сьӧмкуд сьӧм да Коми Республикаса эмбур тшӧт весьтӧ промышленносьт юкӧнын уджӧ ышӧдан мераясӧн вӧдитчӧм могысь.
2. Тайӧ содтӧд корӧмъясын "промышленнӧй кластер", "промышленнӧй кластерлӧн специализируйтӧм организация", "промышленнӧй кластерын участвуйтысь" понятиеясӧн вӧдитчӧны вежӧртасъясын, кутшӧмъясӧс урчитӧма "Россия Федерацияса промышленнӧй политика йылысь" Федеральнӧй оланпасын, промышленнӧй кластеръяс дорӧ да промышленнӧй кластеръяслӧн специализируйтӧм организацияяс дорӧ корӧмъясын промышленносьт юкӧнын уджӧ ышӧдан мераясӧн на серти вӧдитчӧм могысь, кутшӧмъясӧс вынсьӧдӧма "Промышленнӧй кластеръяс да промышленнӧй кластеръяслӧн специализируйтӧм организацияяс йылысь" Россия Федерацияса Веськӧдлан котырлӧн 2015 во сора тӧлысь 31 лунся 779 №-а шуӧмӧн.
3. Коми Республикаса республиканскӧй сьӧмкуд сьӧм да Коми Республикаса эмбур тшӧт весьтӧ промышленносьт юкӧнын уджӧ ышӧдан мераясӧн вӧдитчӧны сэк, кор промышленнӧй кластер лӧсялӧ водзӧ индӧм ӧтиысь абу этшаджык корӧмлы:
1) татшӧм сикас экономика уджын продукция лэдзӧм:
мупытшса озырлун перйӧм;
обрабатывающӧй производство;
2) промышленнӧй продукция лэдзӧм интеллектуальнӧй уджлысь бӧртасъяс пыртӧмӧн, кутшӧм йитчӧма Россия Федерацияын наука, технология да техника сӧвмӧдан медтӧдчана нырвизьяскӧд либӧ Россия Федерацияын критическӧй технологияяскӧд, кутшӧмӧс вынсьӧдӧма "Россия Федерацияын наука, технология да техника сӧвмӧдан медтӧдчана нырвизьяс да Россия Федерацияын критическӧй технологияяслысь лыддьӧг вынсьӧдӧм йылысь" Россия Федерацияса Президентлӧн 2011 во сора тӧлысь 7 лунся 899 №-а Индӧдӧн;
3) промышленнӧй продукция лэдзӧм, кутшӧмлӧн абуӧсь Россия Федерацияын вӧчӧм аналогъяс.
4. Коми Республикаса республиканскӧй сьӧмкуд сьӧм да Коми Республикаса эмбур тшӧт весьтӧ промышленнӧй кластеръяс серти промышленносьт юкӧнын уджӧ ышӧдан мераясӧн вӧдитчӧны сэк, кор промышленнӧй кластерлысь специализируйтӧм организациясӧ сувтӧдӧма Коми Республика мутасын вот органын учёт вылӧ.
К
